
256. 
Врз основа на член 27 точка 5 од Законот за одбрана 

(„Службен весник на Република Македонија" бр. 8/92 и 
30/95), министерот за одбрана донесе 

П Р А В И Л Н И К 
ЗА ПОПОЛНУВАЊЕ НА ПОСТОЈАНИОТ СО-
СТАВ НА АРМИЈАТА НА РЕПУБЛИКА МАКЕДО-

НИЈА СО ВОЈНИЦИ ПО ДОГОВОР 

Член 1 
Со овој^правилник се утврдуваат начинот и постап-

ката за пополнување на постојаниот состав на Армијата 
на Република Македонија (во натамошниот текст: Ар-
мијата), со војници по договор и извршувањето на 
должноста војник по договор. 

Член 2 
За потребите на Армијата се врши пополнување на 

постојаниот состав на Армијата со војници по договор 
во согласност со актот за организација и формација на 
Армијата. 

Член 3 
Пополнувањето на постојаниот состав на армијата 

се врши со војници по договор примени по пат на јавен 
оглас кои ги исполнуваат општите услови утврдени со 
закон и посебните услови утврдени со општиот акт за 
систематизација и организација на работите и задачите 
во армијата. 

По исклучок од став 1 на овој член, пополнувањето 
на постојаниот состав на армијата во единиците за спе-
цијална намена се врши со војници по договор примени 
без јавен оглас во согласност со одредбите од Законот 
за органите на управата. 

Член 4 
При утврдувањето на здравствената способност на 

кандидатите за војници по договор се применуваат про-
писите за оценка на здравствената способност на во-
ените старешини на служба во армијата. 

При утврдувањето на психофизичката способност 
на кандидатите за војници по договор се применуваат 
прописите за оценка на психофизичката подготвеност 
на питомците на Воена академија. 

По исклучок од став 2 на овој член, психофизичката 
способност на кандидатите за војници по договор за 
единиците за специјална намена се утврдува согласно 
актот за селекција и избор на кандидати за вршење на 
должности во единиците за специјална намена на арми-
јата. 

Член 5 
Постапката за прием на војници по договор се спро-

ведува од петчлена комисија во чиј состав е определен и 
воен старешина од родот односно службата за која се 
врши прием на војници по договор. 

Комисијата од став 1 на овој член предлага листа на 
кандидати кои ги исполнуваат условите по огласот за 
прием на војници по договор која се доставува до мини-
стерот за одбрана заради одлучување за изборот на 
војници по договор. 

1Член 6 
Со избраните лица за вршење должност војник по 

договор, Министерството за одбрана склучува договор 
за засновање работен однос. 

Со договорот од став 1 на овој член се определува 
местото и должноста што ќе ја извршува војникот по 
договор, времетраењето на вршењето на должноста, 
начинот на извршување на должноста, должината на 
работното време и обврските за времетраењето на ра-

ботното време, редот и дисциплината, преместувањето 
на друго место, должината на годишниот одмор, отсу-
ствата и платата и надоместоците на платата. 

Член 7 
Униформата за војниците по договор бесплатно е 

обезбедена од Министерството за одбрана. 
Член 8 

На војниците по договор соодветно се применуваат 
општите прописи за правата, обврскиве и одговорно-
стите кои се однесуваат На работниците во органите на 
државната управа, доколку со овој правилник не е по-
инаку определено. 

Член 9 
Војниците по договор во единиците за специјална 

намена имаат и други права и обврски пропишани со 
посебни акти за припадниците на овие единици. 

Член 10 
Овој правилник влегува во сила осмиот ден од денот 

на објавувањето во „Службен весник на Република Ма-
кедонија". 

Бр 01-1045/1 Министер за одбрана, 
4 февруари 2000 година академик Никола Кљусев, с.р.. 

Скопје 

По извршеното срамнување со изворниот текст, 
утврдено е дека во Законот за изменување и дополну-
вање на Законот за данокот, на додадена вредност 
(„Службен весник на Република Македонија" број 86/ 
99), се направени грешки поради што се дава 

И С П Р А В К А 
НА ЗАКОНОТ З А ИЗМЕНУВАЊЕ И ДОПОЛНУ-

ВАЊЕ НА ЗАКОНОТ З А ДАНОКОТ 
НА ДОДАДЕНА ВРЕДНОСТ 

Во членот 5 став 2, во првата реченица по зборот 
„зборовите" наместо зборот „пат-" треба да стојат збо-
ровите: „патнички автомобили, теренски возила, мини-
буси до девет". 

Во членот 9 во ставот 1 по зборот „одбивка" наме-
сто зборов1 „во" треба да стои зборот „на". 

Во членот 9 во ставот 2 пред зборот „резиденти" 
треба да стои тире. 

Во членот 12, во вториот ред по зборот „закон" 
наместо зборот „на" треба да стои зборот „За". 

Од Законодавно-правната 
Број 10-443/1 комисија 

7 февруари 2000 година н а Собранието на Република 
Скопје Македонија 

Огласен дел 

С У Д С К И О Г Л А С И 

ОСНОВЕН СУД СКОПЈЕ 1-СКОПЈЕ 
Пред Основниот суд Скопје I -Скопје поднесена е 

противтужба од противтужителот Дарко Панчев од 
Скопје, против противтужената Ана Панчевска од 
Скопје сега со непозната адреса на живеење во Заг-
реб, Република Хрватска, за развод на брак согласно 
чл.41 од Законот за семејство-фактички прекин ца 
брачната заедница подолго од една година. 


